
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՄԱՅԻՍԻ 27-Ի N 568-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՈՐՈՇՄԱՆ ՆԱԽԱԳԾԻ
       
	1. Աշխատանքի և սոցիալական հարցերի նախարարություն

	04.01. 2023

	
	N ՆՄ/ԳԽ-2/86-2023

	 «Հայաստանի Հանրապետության կառավարության 2015 թվականի մայիսի 27-ի N 568-Ն որոշման մեջ լրացումներ և փոփոխություններ կատարելու մասին» Կառավարության որոշման նախագծում առաջարկում ենք որպես առանձին թիրախային խումբ սահմանել նաև հաշմանդամ երեխա ունեցող զույգերին, որոնք հնարավորություն կունենան օգտվելու նախագծով առաջարկվող աջակցության ողջ ծավալից։
	  Ընդունվել է ի գիտություն: Շահառուների խմբի ընդլայնման հաջորդիվ փուլում առաջարկը հաշվի կառնվի: 

	2. Արդարադատության նախարար
	03.01.2023

	
	№ /27.3/15-2023

	Հարկ է նշել, որ նախատեսվող կարգավորումներից չի բխում, որ սահմանամերձ բնակավայրերի 1 երեխա ունեցող զույգերը, չամուսնացած կանայք և զինվորական ծառայության ընթացքում կամ զինվորական ծառայության ավարտից հետո զինվորական ծառայության հետ կապված պատճառական կապով զոհված (մահացած) որդու` Հայաստանի Հանրապետության քաղաքացի հանդիսացող ծնողները դիտարկվում են որպես առաջնային կամ երկրորդային անպտղությամբ տառապող անձինք: 
1.Վերոգրյալից ելնելով՝ առաջարկում ենք Նախագծի 1-ին կետի 3-րդ և 4-րդ ենթակետերով նախատեսվող կարգավորումները վերանայել:
2. Նախագծի 1-ին կետի 3-րդ ենթակետով նոր խմբագրությամբ շարադրվող 11-րդ կետի 3-րդ ենթակետի մեկը բառից հետո անհրաժեշտ է լրացնել պետք է բառերը:
3. Նախագծի 1-ին կետի 7-րդ ենթակետով նախատեսվում է Ձև 4-ը շարադրել նոր խմբագրությամբ` համաձայն հավելվածի:
Սակայն հարկ է նշել, որ Նախագծին կից Հավելված չի ներկայացվել:
4.Նախագծի ամբողջ համարակալումն անհրաժեշտ է վերանայել, հաշվի առնելով այն, որ 1-ին կետում նշված է երկու 2-րդ ենթակետ: 
	 Ընդունվել է, նախագծի կրկնակի խմբագրման արդյունքում 11-րդ կետի 3-րդ ենթակետը հանվել է, ուստի 2-րդ կետով ներկայացված դիտողության ընդունելու անհրաժեշտությունը վերացել:  

	3. Ֆինանսների նախարարության
	30.12.2022

	
	№ 01/34-2/23155-2022

	Ուսումնասիրելով Ձեր 29.12.2022թ.-ի N ԱԱ/03/30083-2022 գրությամբ ներկայացված «Հայաստանի Հանրապետության կառավարության 2015 թվականի մայիսի 27-ի N 568-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագիծը՝ հայտնում ենք, որ վերջինիս վերաբերյալ առաջարկություններ չունենք:
Միաժամանակ հարկ է նշել, որ ՀՀ 2023թ. պետական բյուջեով 1200 ծրագրի «11006. Անպտուղ զույգերի համար վերարտադրողական օժանդակ տեխնոլոգիաների կիրառմամբ բժշկական օգնության ծառայություններ» միջոցառման գծով նախատեսվել է 917.9 մլն դրամ:
	 Ընդունվել է ի գիտություն

	4. Մարդու իրավունքների պաշտպան
	04.01.2023

	
	01/01.3/6-2023

	Նախագծի 1-ին մասի 4-րդ կետով առաջարկվում է Կառավարության որոշման հավելված 1-ը լրացնել 11.2 կետով` հետևյալ բովանդակությամբ.
«11.2.Անվճար կամ արտոնյալ պայմաններով սույն հավելվածի 3-րդ կետի 1-ին և 2-րդ ենթակետերով  սահմանված ծավալներից օգտվելու իրավունք ունեն չամուսնացած, Հայաստանի Հանրապետության քաղաքացի հանդիսացող 37-42 (ներառյալ) տարեկան կանայք:» 
Նախատեսվող կարգավորումներով շահառուների թվի մեծացումը միանշանակ դրական է գնահատվում, այնուամենայնիվ, որպես նշյալ իրավունքից օգտվելու համար «ամուսնացած» կամ «չամուսնացած» լինելու հանգամանքով պայմանավորված տարբերակված մոտեցումը կարծում ենք հիմնավորման կարիք ունի առնվազն խտրական կարգավորում չնախատեսելու նպատակադրմամբ: Նախագծի հիմնավորման մեջ առկա չեն «չամուսնացած» լինելու հանգամանքը որպես անվճար բժշկական օգնության նախապայման սահմանելու վերաբերյալ հիմնավորումները։ 
Տարբերակված կարգավորում նախատեսելու պատշաճ հիմնավորման անհրաժեշտությունն էլ ավելի ակնհայտ է դառնում այն փաստի հաշվառմամբ, որ Նախագծի 1-ին մասի 2-րդ կետով վերարտադրողական օժանդակ տեխնոլոգիաներից օգտվելու իրավունք է նախատեսում ամուսնացած 20-35 տարեկան կանանց համար, ուստի անհրաժեշտ է հիմնավորել 37-42 տարեկան ամուսնացած կանանց վերոնշյալ իրավունքը չվերապահելու քաղաքականությունը։

